
ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը. 
 «Հայաստանի Հանրապետության 2025 թվականի պետական բյուջեի մասին օրենքում վերաբաշխում, փոփոխություն և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) համար հիմք է ընդունվել Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման հավելվածի «Առողջապահության նախարարություն» բաժնի միջոցառումների 28-րդ կետը: 	  
	Սույն Նախագծով նախատեսվում է կատարել վերաբաշխում ՀՀ առողջապահության նախարարության 2025 թվականի պետական բյուջեի «1207.Սոցիալապես անապահով և առանձին խմբերի անձանց բժշկական օգնություն» ծրագրի «11001. Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» և «1126.Առողջապահության ոլորտում պետական քաղաքականության մշակում, ծրագրերի համակարգում և մոնիտորինգ» ծրագրի «11008.Առողջապահական ծրագրերի իրականացման գրասենյակի պահպանման ծախսեր» միջոցառումներում` 18,200.0 հազ. դրամի չափով` ավելացնելով  «11008.Առողջապահական ծրագրերի իրականացման գրասենյակի պահպանման ծախսեր» միջոցառման գումարը:
Աշխատավարձի ֆոնդը հաշվարկվել է 20 հաստիքի համար: Հաշվի առնելով, այն հանգամանքը, որ 2025թ. ընթացքում ՀՀ առողջապահության նախարարության «Առողջապահական ծրագրերի իրականացման գրասենյակ» (այսուհետ` ԱԾԻԳ) կողմից իրականացվելու են երկու վարկային ծրագրեր՝ Ասիական Զարգացման Բանկի կողմից ֆինանսավորվող «Առողջապահության որակի բարելավման» (ստորագրվել է մինչև նոյեմբեր նախատեսվում է վավերացնել) և Վերակառուցման ու Զարգացման Միջազագային Բանկի կողմից ֆինանսավորվող «Համընդհանուր առողջապահական ծածկույթի իրականացում» (ստորագրվել է և վավերացվել, ուժի մեջ է 30.04.2025թ-ից), ինչպես նաև այն, որ ԱԾԻԳ-ը միաժամանակ մասնակցում է ՀՀ կառավարության 2021 թվականի նոյեմբերի 21-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշմամբ հաստատված գործունեության միջացառումների իրականացմանը, անհրաժեշտ է իրականացնել համապատասխան միջոցների հատկացում ԱԾԻԳ-ի պահպանման և բնականոն գործունեության ապահովման համար: 
ԱԾԻԳ-ի պետական հիմնարկի 2025թ. պահպանման ծախսերով նախատեսված աշխատողների աշխատավարձեր և հավելավճարներ (4111) հոդվածով ծախսը կազմում է 108,715.2 ՀՀ հազար դրամ, փաստացի կատարողականը 2025 թվականի նոյեմբերի 1-ի դրությամբ կազմում  է 107,044.8 հազ. դրամ, մնացորդը կազմում է` 1,670.4 հազ. դրամ: ԱԾԻԳ պահպանման ծախսերի համար անհրաժեշտ է 29,900.0 հազ. դրամ, որից 11,700.0 հազ դրամը` ներքին հոդվածային վերաբաշխում, իսկ 18,200.0 հազ. դրամ գումարը կառավարության վերաբաշխմամբ:
2. Ակնկալվող արդյունքը․
	ՀՀ Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման «Առողջապահության նախարարություն» բաժնի միջոցառումների ժամանակին և պատշաճ կատարում: 
3. Իրավական ակտի նախագիծը մշակող պատասխանատու մարմինը.
Նախագիծը մշակվել է Հայաստանի Հանրապետության առողջապահության նախարարության ֆինանսատնտեսագիտական վարչության աշխատակիցների կողմից։
4. Պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։
5.  ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության կառավարության 2024 թվականի դեկտեմբերի 27-ի «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» N 2060-Ն որոշումը:
6. Կապը  ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ, ծրագիր, ոլորտային և /կամ այլ ռազմավարություններ.
Ներկայացված նախագիծը բխում է ՀՀ Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշումից:
